
1․ՆԱԽԱԲԱՆ 

 

Յուրաքանչյուր մարդու մեջ ինձ տանջողը սպանված Մոցարտն է։ 

                                            Անտուան դը սենտ Էքզյուպերի 

Ստեղծագործական կյանքը,ստեղծարարարությունը,ստեղծագործելու 

պահանջմունքը, ստեղծագործականությունը արդի ժամանակաշրջանի թերևս 

կարևորագույն քննարկվելիք հասկացություններից են:Դեռևս 

Կ.Ռոջերսը,անդրադառնալով ստեղծագործական ներուժի հարցին,համարում էր,որ 

այն առավել արդիական է դառնում,եթե հաշվի ենք առնում այն հանգամանքը,որ 

միայն ստեղծագործական մոտեցումը թույլ կտա հարմարվել վիթխարի արագությամբ 

զարգացող աշխարհում:Կ.Ռոջերսը հավատացած էր,որ եթե մարդը չհասցնի 

նոր,յուրահատուկ կերպով,ստեղծագործաբար հարմարվել շրջապատող աշխարհին 

նույն արագությամբ,ինչ գիտությունն է այն փոխում,մշակույթը կկանգնի կործանման 

վտանգի առջև:Ստեղծագործությունը հայտնի է որպես տարբեր հավատալիքների 

ամբողջություն, որը հիմնված է կրոնական վարդապետության վրա, որի հիմնական 

բնութագիրը այն նկատառումն է, որ տիեզերքում գոյություն ունեցող ամեն ինչ եղել է 

աստվածային աշխատանք: Մտածողության, ստեղծագործականության, 

ստեղծարարության, ստեղծագործական գործընթացի նպատակը ստեղծարար մարդ 

ձևավորելն է։Ստեղծագործությունը համագործակցության արդյունք է: 

Ստեղծագործելու տաղանդը գալիս է Աստծուց, իսկ աշխատանքը կատարում է 

մարդը:ՙԵթե մի բան ուզում ես,ապա ողջ տիեզերքն է օգնում քեզ՚: 

Պաուլո Կոելյու 

 

Իմ հետազոտության նպատակն է․ 

1․բացահայտել,թե ինչ է ստեղծարարությունը 

2․ով է ստեղծարար մարդը 

3․ինչպես ձևավորել և զարգացնել ստեղծարարությունը: 

Ստեղծարարության նպատակը ստեղծագործ մարդ ձևավորելն է: 

Ո՞վ է ստեղծարար մարդը: 

Ստեղծարար մարդը գաղափարների(ինքնօրինակ,ոչ սովորական մտքերի,ծրագրերի 

ծնունդ),հաղոդակցման (նոր մտքեր են հաղորդում,ոգևորում են, ստեղծում նոր 

գործ),ինքնավստահության(ստեղծարար մարդը վստահ է իր ուժերին վրա,վստահում 

է իրեն շրջապատող աշխարհին) կրողն է: 

Աշակերտը պետք է կարողանա փաստը տարբերել երևակայությունից, ձևավորել 

հույզեր, զգացմունքներ, քննադատական մոտեցումներ,լավատեսություն, ստեղծարա 

րություն: Նա պետք է կարևորի առաջնորդ լինելու գաղափարը: 

Ստեղծագործական մտքի զարգացման առաքելությունն է ձևավորել սերունդ, որն ունի 

ինքնուրույնություն, քննադատաբար մտածելու ինչպես ակադեմիական առարկաների, 

այնպես էլ իրական կյանքում գոյություն ունեցող խնդիրների շուրջ: Անձի ինքնակայացման 

գործում շատ մեծ է այս հմտության նշանակությունը։ 

Բոլոր մարդիկ գործունեության այս կամ այն ոլորտում ունակ են գրանցելու 

ստեղծագործական նվաճումներ՝ ճիշտ պայմանների,ինչպես նաև համապատասխան 

գիտելիքների և հմտությունների առկայության պարագայում: 

Որոշ աղբյուրներ նշում են ստեղծագործականության և խելացիության տարբերու-

թյունների մասին(խելացիությունը ստուգող թեստերից բարձր ցուցանիշներ գրանցող 

երեխաները միշտ չէ,որ ստեղծագործ են): 

Ստեղծագործականությունն արդյո՞ք խելացիության կամ տաղանդի մասին խոսելու 

մեկ այլ տարբերակ է:Տաղանդը,որպես կանոն,վերաբերում է որոշակի ոլորտում 

բարձր մակարդակի հակումներին կամ հմտություններին,սակայն պարտադիր չէ,որ 

նախանշի ինքնատիպության բարձր մակարդակ կամ էլ ստեղծարար ունակություններ 

դրսևորելու կարողություն նշված ոլորտից դուրս:Չնայած ստեղծարարության և 

արտահայտչական արվեստի միջև սերտ կապ կա,ստեղծարարությունը միայն կամ 

հիմնականում արվեստի բնագավառում դիտարկելը տեղին չէ,քանի որ այդպիսով 

վերջինիս դերը կարող է բացառվել այլ ոլորտներում,ինչպիսիք օրինակ 

բնագիտությունն ու մաթեմատիկան են: 

Իմ՝ որպես ուսուցչի խնդիրներից եմ դիտարկել հետազոտական դասերի ընթացքում 

ուսումնական նյութը պատրաստի չտալ աշակերտին,այլ հարցերի միջոցով վեր հանել 

ուսումնական նյութը և սովորողին ուղղորդել սեփական դատողությունները հայտնել՝ 

հասնելով բուն նպատակին։ 

Ֆինկը իրՙՆշանակալից Ուսուցման Տաքսոնոմիայում՚ ուսուցումը սահմանել է 

փոփոխությունների տեսանկյունից:Նա համարում էր, որ ուսուցումը կարող է տեղի 

ունենալ միայն այն դեպքում, երբ սովորողի մեջ ինչ-որ բան փոխվի, հակառակ 

դեպքում ուսուցումը տեղի ունենալ  չի կարող : Որպեսզի ուսուցման հետ համատեղ 

սովորողը ապրի անձնային աճ` պետք է զարգացնել քննադատաբար մտածելու 

հմտությունները:Դրան հասնելու համար առաջարկվում է տարբեր ուղիներ:Պետք է 

զարգացնել ստեղծագործական մտածողությունը, որի համար խորհուրդ է տրվում․ 

1.դուրս գալ գալ սահմանված համարավետության միջավայրից, 2.ամեն օր փորձել 

ինչ-որ նոր բան ստեղծել, 3.համարձակություն դրսևորել: 

 

 

 

 

Հավասարակշռություն ԱզատությունԿաղապար

2․ ԳՐԱԿԱՆՈՒԹՅԱՆ ԱԿՆԱՐԿ 

 

 Ստեղծագործականությունը Անգլիայի դպրոցների կրթակարգում համարվում է 

գերագույն նպատակներից մեկը: 

Կրթակարգը պետք է խթանի աշակերտների ստեղծագործականության և 

քննադատական մտածողության դրսևորմանը,լուծելու խնդիրներ և կատարելու 

բարեփոխումներ։Այն պետք է աշակերտներին թույլ տա լինել նորարար, 

ստեղծագործ,գործունյա և ընդունակ առաջնորդության՝ զինելով աշակետներին 

որպես ապագա քաղաքացիներ և աշխատողներ։Բազային փուլի թիրախում 

դեռահասության շրջանի՝ մոտավորապես 13-14 տարեկան երեխաների կարիքներն 

են։Կրթակարգը բաժանված է վեց հինական ոլորտների,որոնցից մեկը 

ստեղծագործականության զարգացումն է։Բազային փուլի կրթակարգի 2000 

թվականին հրատարակված ոււղեցույցի համաձայն ստեղծագործ լինելը թույլ է տալիս 

սովորողներին  կապելու մեկ ուսումնառության ոլորտը մյուսին՝ այդ կերպ ընդլայնելով 

սեփական հասկացողությունը:Այս ոլորտի մաս են կազմում 

արվեստը,երաժշտությունը,պարը,դերախաղը և երևակայական խաղը:Անգլիայում 

կրթակարգի մեջ ստեղծագործականության նպատակային ներդնումը 

ստեղծարարության ճանաչման միջազգային միտումների մաս է 

կազմում։Այնուհանդերձ վերոնշյալ պնդումներից մի շարք հարցեր են 

առաջանում,օրինակ՝ինչ ենք հասկանում ՙստեղծագործ մտածողություն՚ 

ՙստեղծագործական զարգացում՚ կամ ՙստեղծարար լինել ՚ ասելով։Ի՞նչ կապ ունի 

ստեղծագործականությունը կրթական ոլորտների հետ։Վաղ դեռահասության 

տարիներին սովորողների հետ աշխատող անձիք ինչպե՞ս պետք է օգնեն նրանց 

զարգացնել սեփական ստեղծագործական ունակությունները։Երեխաների 

ստեղծագործական կարողությունները զարգացնելու համար խմբային 

համագործակցության միջոցով հորինում ենք բանաստեղծություններ, զվարճալի 

պատմություններ, հեքիաթներ և այլն: 

Ռոդարին աշակերտների ստեղծագործական երևակայությունը զարգացնելու համար 

առաջարկում է ՙստեղծագործական երևակայության երկանդամության՚ 

տարբերակը: ՙՄի բան այն ժամանակ է կենդանանում, երբ հանդիպում է մյուսին,որը 

դրդում,ստիպում է առաջինին սովորության սահմաններից դուրս գալու իմաստային 

նոր հնարավորոււթյուններ բացելու… ՚ :Նա առաջարկում է ընտրել իմաստով իրարից 

շատ տարբեր երկու բառ և ձգելով դրանց մեջ ստեղծել որևէ կապ,ակտիրվացնել 

աշակերտների երևակայությունը:Այս տարբերակը բավականին կզագացնի 

աշակերտների երևակայությունը և կխթանի ստեղծագործելու ցանկությունը, իսկ 

ուսուցումը կդառնա հետաքրքիր և գրավիչ:Երեխաները սիրում են նաև 

աքրոստիկոսներ հորինել :Այս գործընթացը ևս նպաստում է ստեղծագործական 

կարողությունների ձևավորմանը: 

Փոլ Թորրենսը ասել է.«Լինել ստեղծագործ նշանակում է փորել խորը,նայել լավ,ուղղել 

սխալները,զրուցել կատվի հետ,սուզվել խորքերը,անցնել պատի միջով,արև 

վառել,ավազից դղյակ կառուցել,ողջունել ապագային՚: 

Ստեղծագործականությունը կարելի է զարգացնել և ստեղծագործական աճ գրանցել, 

եթե առկա են հետևյալ եղանակները. 

 Երեք եղանակ 

 

 

Ստեղծագործականության սահմանումը: 

 

 

 <<Կրեատիվություն>>/անգլ.creative- ստեղծարար,ստեղծագործ/տերմինի տակ 

կարելի է հասկանալ մարդու ստեղծագործական ունակությունները,որոնք 

արտահայտվում են կյանքում,երբ մարդն առաջ է քաշում նոր 

մտահաղացումներ,ստանդարտ միջավայրում գտնում է խնդիրների լուծման ոչ 

ստանդարտ տարբերակներ և թվացյալ անելանելի իրավիճակներում գտնում է 

խելամիտ ելքեր`օգտագործելով անսովոր առարկաներ կամ մտքեր: 

Ստեղծագործականության 
աճ

Ստեղծար
ար 

ծրագիր

Ստեղծար
ար 

միջավայր

ստեղծար
ար 

ուսուցիչնե
ր և 

մեթոդներ

Ինչու՞ այս նկարը: Ընդհանրապես ստեղծագործելը հատուկ է արվեստի մարդկանց, 

ովքեր ստեղծագործում են:Բայց ստեղծարար են բոլոր մարդիկ ,և 

ստեղծարարությունը դրսևորվում է տարբեր բնագավառներում: Ստեղծագործության 

և ստեղծարարության միջև սահման կա: Ստեղծարարությունը մարդու մտածողության 

տեսակ է,երևույթն է,մտածողությունն է և մեր ուսումնական գործընթացի ողջ 

նպատակը ստեղծարար մարդ ձևավորելն է,ով չի վախենում հիմնախնդիրներ 

առաջադրել և գտնել ճանապարհներ դրանց լուծման համար: 

Ըստ Էքզյուպերիի` յուրաքանչյուր մարդու ճակատագիր բացահայտվում է միայն ու 

միայն շարունակական ինքնահաղթահարման ճանապարհին: 

Հ.Ֆոքսի կարծիքով ստեղծագործականությունը ցանկացած մտածողություն է,որի 

ժամանակ ինքնատիպ մոդելներ են կազմվում ու արտահայտվում:Իսկ հոգեբան 

Մ.Չիկժենտմիհալիի կարծիքով ստեղծագործականությունը ցանկացած 

գործողություն, գաղափար կամ արտադրանք է,որը փոփոխություն է մտցնում տվյալ 

ոլորտում կամ փոխակերպում է այդ ոլորտը մի նոր ոլորտի: 

Ստեղծագործականության սահմանումներն այնքան էլ պարզ չեն:Մի շարք 

հեղինակներ իրենց հակադիր տեսակետներով նպաստել են 

ստեղծագործականության էության վերաբերյալ բանավեճերին։ Որոշ տեսաբանների 

համոզմամբ ստեղծագործականության գործընթացը կազմված է մի շարք 

բաղադրիչներից,որոնցից ամենատարածվածներն են․ 

• երևակայությունը 

• ինքնատիպությունը(նոր և արտասովոր գաղափարներ և արդյունք գրանցելու 

ունակությոսւնը) 

• արտադրողականությունը(տարամետ/դիվերգենտ մտածողությամբ զանազան 

գաղափարներ ներկայացնելու ունակությունը) 

• խնդիրների լուծումը(գիտելիքի և երևակայության կիրառումը տվյալ 

իրավիճակում) 

• արժեքավոր և պիտանի արդյունք ստանալու ունակությունը 

 

 

 

 

 

 

 

 

 

 

 

 

 

 

 

 

 

Ի՞նչ է ստեղծագործականությունը 

Արժեքավոր 

ևպիտանի արդյունք 

Երևակայություն 

Ճկունություն 

Ստեղծագործ  

մտածողություն 

Ինքնատիպություն 

Ստեղծագործականության սահմանումների բացահայտ տարբերություններն ընկած 

են այն դիտարկումներում,ըստ որի փորձ է արվում ստեղծարարությունը ներկայացնել 

կամ իբրև մարդկային ընդհանուր առանձնահատկություն, կամ էլ սահմանել այն 

առանձնահատկություններն ու տարբերակիչ հատկանիշները,որոնցով աչքի են 

ընկնում ստեղծագործ ունակություններով առանձնապես օժտված մարդիկ։Այս 

տարբերակումը երևում է Ռոբինսոնի զեկույցում,որտեղ հակադրվում են 

ստեղծագործականության ժողովրդավար և էլիտար/ընտրյալ սահմանումները: 

Հովարդ Գարդները ընդունում է ստեղծագործականության էլիտար 

սահմանումը՝պնդելով,որ իսկապես ստեղծարար մարդիկ աշխարհում 

փոփոխություններ կատարողներն են,օրինակ՝ բնագիտություն, հասարա-

կագիտության,երաժշտության կամ արվեստի մասին եղած պատկերացումները 

զարգացնողները։Պրոֆեսոր Քեն Ռոբինսոնի նախագահությամբ գործող Ստեղծարար 

և մշակութային կրթության ազգային խորհրդատվական հանձնաժողովի զեկույցի 

համաձայն ժողովրդավար տեսակետը համարվում է ամենաօգտակար եղանակը։ 

Դե Բոնոն մտածողության այս մեթոդի մասին գրել է իրՙ Վեց Գլխարկների Մեթոդ՚(Six 

Thinking Hats )գրքում։Գրքում նա նկարագրում է հնարքներ,որոնք օգնում են 

կառուցել,ինչպես կոլեկտիվ,այնպես և անհատական մտավոր 

կարողություն՝դարձնելով այն ավելի արդյունավետ և հասկանալի։Վեց գլխարկների 

մտածողության մեթոդը թույլ է տալիս զարգացնել մտքի ճկունությունը և 

կրեատիվությունը,գերազանց օգնում է հաղթահարել ստեղծագործական 

ճգնաժամը,օգնում է կայացնել ճիշտ որոշումներ և ավելի ճիշտ կապակցել մտքերը 

դրված նպատակների և խնդիրների լուծմանը հասնելու համար։Այն հատկապես լավ 

է համարվում նորարարական գաղափարները գնահատելու համար,երբ կարևոր է 

հաշվի առնել ցանկացած գաղափար,և իրավիճակը դիտարկել տարբեր 

հարթություններում։Այս մտոծողության եղանակը գործնական խնդիրների լուծման 

ընթացքում օգնում է հաղթահարել զգացմունքային,խուճապային և 

խառնաշփոթության բարդությունները։ 

3․ԳՈՐԾՆԱԿԱՆ ՀԱՄԱՏԵՔՍՏ 

Ստեղծագործակնությունը մեր դպրոցների կրթակարգում համարվում է գերագույն 

նպատակներից մեկը:Իսկ ստեղծագործականության զարգացումը հայոց լեզվի և 

գրականության ժամերին իսկապես խնդիր է,որ լուծում է պահանջում:Ինքս բազմիցս բախվել 

եմ այդ խնդրին, և իմ փորձը ցույց է տվել,որ հետևողական աշխատանքի և գործիքների 

նպատակային կիրառության արդյունքում կարելի է հասնել տեսանելի հաջողության,և 

աշակերտների մոտ գրանցել ստեղծագուծականության աճ:Ստեղծագործականության 

զարգացումը թե՜ միջին ,թե՜ ավագ դպրոցում իրականացրել եմ ինչպես անհատական ,այնպես 

էլ խմբային աշխատանքների միջոցով:Թիրախ դարձնելով ամբողջ դասարանը`ընտրել եմ 

ուժեղ,միջին և թույլ խմբեր:Առաջադրանքները կազմել եմ` հաշվի առնելով խմբի 

մասնակիցների կարողությունները և հմտությունները:Ուժեղ ընդունակություններ 

ունեցողներին տվյալ թեման ներկայացնելու համար հանձնարարել եմ օգտվել 

համացանցից:Միջին կարողություններ ունեցողները կարծիքներ են ներկայացրել և 

հիմնավորել,իսկ թույլերը կատարել են որոնողական աշխատանքներ տեքստից:Օգտագործել 

ՏՀՏ հարթակը, ապահովվել միջառարկայական կապը և ինտեգրված ուսուցումը,որոնց 

միջոցով կարողացել եմ զարգացնել աշակերտների ստեղծագործականությունը և 

ամրապնդել գրավոր,բանավոր խոսքը:Այս խնդիրների լուծման համար աշխատանքներ եմ 

իրականացնել Արմավիրի Ջանֆիդայի միջնակարգ դպրոցի 7-րդ դասարանում, որտեղ 

սովորում են տասնութ աշակերտ՝ տասնմեկ տղա, յոթ աղջիկ։Հետազոտական աշխատանքի 

համար ընտրել եմ ՙհինգ րոպեանոց ազատ շարադրանքի՚,ՙԿրկնակի գրառումների 

օրագիր՚,հարցադրումների մեթոդները, ՙՀնգյակը՚, անցկացրել եմ զրույց, քննարկում, բաց 

հարցերով առաջադրանքներ,ինքնագնահատման թերթիկներ եմ 

տրամադրել,աշակերտներին մարտահրավերային հարցեր եմ ուղղել, կատարել     քարտային 

աշխատանք և այլն: 

Ընտրված թեման Դ.Դեմիրճանի «Ավելորդը>> պատմվածքն էր,որի ուսումնասիրման 

համար տրամադրել էի երեք դասաժամ: Ուսումնասիրման համար թիրախ էի ընտրել ամբողջ 

դասարանը:Յուրքանչյուր դասի ավարտին տրամադրում էի ինքնագնահատման 

թերթիկներ,որոնք պարունակում էին տարբեր բարդության ուղղակի և անուղղակի հարցեր:2 

Այնուհետև ուսումնասիրվող երրորդ դասի ավարտին անցկացրեցի զրույց,որով ամփոփեցի  

յուրաքանչյուր աշակերտի ստեղծագործ մտածողության,ստեղծագործական զարգացման, 

ստեղծարար լինելու աճը: 

Դեմիրճյանի «Ավելորդը՚ պատմվածքի դասավանդման համար տվեցի 

մարտահրավերային հարցեր աշակերտներին:Հարցերին մեծամասամբ պատասխանում էին 

բարձր առաջադիմություն ունեցող աշակերտները:Որպեսզի ավելի շատ աշակերտներ 

ընդգրկեի դասապրոցեսում,բաց հարցեր ուղղեցի նրանց:Աշխատանքը անծանոթ իրավիճակ 

էր պարունակում իր մեջ,որն էլ խթանելու էր ստեղծագործական մտքի 

զարգացմանը:Առաջարկեցի գրավոր ներկայացնել իրենց կյանքում տեղի ունեցած այնպիսի 

մի դեպք,որն անպայման կուզենային փոխել,եթե մի հրաշքով ժամանակն ետ բերելու 

հնարավորություն ունենային:Աշխատանքի ավարտից հետո նրանք կարդացին իրենց 

գրածները:Աշակերտներից երկուսը ոչինչ չէին գրել,մի մասի աշխատանքները թերի էր,իսկ 

երեքի աշխատանքներում լավ էր արտահայտված ստեղծագործական միտքը:Աշխատանքը 

ներկայացնելուց հետո տվեցի հետևյալ հարցը.«Այժմ տեսնենք ինչպես կարող է վարվել 

Դեմիրճանի պատմվածքի հերոսը,եթե հանկարծ նրան տրվեր այդպիսի հնարավորություն՚ : 

Հանձնարարեցի կարդալ պատմվածքի սկզբնամասը :Հետո ՙԿրկնակի գրառումների 

օրագրի՚մեթոդով աշխատեցին տրված հատվածի վրա:Աշակերտների մի մասը դժվարացավ 

տրված հատվածի մեկնաբանությունը տալ,և ես ստուգիչ հարցերով (ինչու՞ այդ հատվածը 

գրավեց քո ուշադրությունը,ինչի՟ մասին այն քեզ մտածել տվեց,միգուցե այն ինչ-որ ֆիլմից 

հատված հիշեցրեց և այլն) օգնեցի նրանց :Կշռադատման փուլում տվեցի ընդհանրական 

հարցեր,որոնք հնարավորություն էին ընձեռում գնահատելու և ամբողջական ընկալելու 

ընթերցված հատվածը: 

Հարցերը այսպիսին էին. 

1. Պատմվածքը շատ յուրահատուկ սկիզբ ունի .ինչպե՟ս է հեղինակը գրավում 

ձեր ուշադրությունը: 

2. Ձեր կարծիքով ո՟րն է այս դրվագի գլխավոր ասելիքը: 

3. Ի՟նչ հարցեր մնացին անպատասխան: 

4. Այս հատվածով կարո՟ղ եք հիմնավորել պատմվածքի վերնագիրը: 

 

 

Արդյունքում աշխատանքները ցածր առաջադիմություն ունեցող աշակերտների 

համար անհաղթարելի էին և անօգուտ,նրանց մոտ մոտիվացիան բացակայում էր:Ոչ 

բոլորը կարողացան կապեր ստեղծել սեփական կենսափորձի, իրականության և 

պատմվածքի իրադարձությունների միջև, բնութագրեցին հերոսներին, 

մեկնաբանեցին նրանց արարքների հոգեբանական շարժառիթները,արտահայտեցին 

իրենց վերաբերմունքը մարդկային այնպիսի հատկանիշների                                                                                         

և որակների նկատմամբ,ինչպիսիք են` բարությունը,անձնազոհությունը, 

նվիրվածությունը: Աշակերտների մոտ ինքնուրույնությունը ամրապնդելու, սեփական 

տեսակետները անկաշկանդ արտահայտելու համար հաջորդ դասաժամից սկսած 

ծրագրեցի աշակերտներին բաժանել ինքնագնահատման թերթիկներն,որոնք 

պարունակում էին անուղղակի հարցեր:Ընդ որում դրանք կազմեցի այնպես ,որ բոլոր 

աշակերտների մոտ ձևավորվի ինքնուրույն աշխատելու հմտություն,ինչպես նաև 

ինքնուրույն վերլուծելու և ստեղծագործելու հմտություն:    

Դերենիկ ԴեմիրճյանիՙԱվելորդը՚ պատմվածքի ուսուցման երկրորդ դասի ժամանակ 

խթանման փուլում տվեցի բաց հարցեր մտագրոհի միջոցով, հետո անուղղակի 

հարցերով,ինքնագնահատման թերթիկների միջոցով սովորողներին 

հնարավորություն տվեցի ինքնատիպություն դրսևորել ,նոր և արտասովոր 

գաղափարներ ու արդյունքներ գրանցել և զարգացնել երևակայությունը:Պատմվածքի 

այդ հատվածը ամփոփեցի ընդհանրական հարցեր ընդգրկող քառաբաժանով: 

1. Ի՞նչ զգայություններ առաջացրեց քո 

մեջ Հաճի աղայի տան մթնոլորտը 

(տեսողական,լսողական,համի,հոտի 

շոշափելիքի) 

2. Ի՞նչ հույզեր և զգացմունքներ առա- 

ջացրեց տան մթնոլորտը:Ինչպիսի՞ն է քո 

վերաբերմունքը: 

3. Ինչի՞ հետ կհամեմատեք Հաճի աղայի 

տան մթնոլորտը: 

4. Ինչո՞ւ անդամալույծին ոչ ոք չէր 

նկատում: 

 Ի տարբերություն անցած դասի,այդ դասի ժամանակ իրենց միտքը շատ լավ 

դրսևորեցին վեց աշակերտ,ստեղծագործականություն կար տաս աշակերտի մոտ,երկուսը 

պասիվ էին: 

   «Ավելորդը՚ պատմվածքի հաջորդ հատվածի ուսուցման ժամանակ իրականացրի զրույցի 

մեթոդը:Սովորողներին տվեցի բաց հարցերով առաջադրաքներ,որոնք պարունակում էին 

անծանոթ իրավիճակներ:Բաժանեցի ինքնագնահատման թերթիկներ`անուղղակի 

հարցերով:(ա.Եթե դու լինեիր Սրբունի փոխարեն,բ.նոր ավարտ հորինիր,գ.գրիր նամակ 

Հաճի աղային):Անուղղակի հարցերը հնարավորություն տվեցին զարգացնել աշակերտների 

երևակայությունը,նոր և անսովոր գաղափարներ իրականացնելու ունակությունը,սովորեցին 

կիրառել ստացած գիտելիքը և երևակայությունը տվյալ իրավիճակում,զարգացնել 

արժեքավոր և օգտակար արդյունք ստանալու ունակությունը:Աշակերտներից ինը 

կողմնորոշվեցին անծանոթ իրավիճակում և հստակ ձևակերպեցին իրենց մտքերը,յոթը ավելի 

լավ արդյունք ցույց տվեցին,երկուսը զրույցի միջոցով դրսևորեցին իրենց ստեղծագործական 

միտքը: Իմ փորձը ցույց տվեց,որ հետևողական աշխատանքի և գործիքների նպատակային 

կիրառության արդյունքում կարող ենք հասնել հաջողության:Այս դասերի ընթացքում 

աշակերտները ցուցաբերեցին ստեղծագործական աճ: 

Ուժեղ ընդունակություններ ունեցողներին տվյալ թեման ներկայացնելու համար 

հանձնարարել էի օգտվել համացանցից:Միջին կարողություններ ունեցողները կարծիքներ 

էին ներկայացրել և հիմնավորել,իսկ թույլերը կատարել էին որոնողական աշխատանքներ 

տեքստից: 

6․ԱՄՓՈՓՈՒՄ 

Ստեղծագործականությունը այն կարևոր առանցքային հատկանիշներից է 

համարվում,որին տարբեր բաղադրիչներ են անհրաժեշտ` մարդկային բարձր 

որակներ,ունակություններ,կարողություններ,հմտություններ:Ինչպես գտնում են 

հոգեբանները ստեղծագործելու համար պետք է աշխատի գլուխը,սիրտը և ձեռքերը:  

Աշակերտները  սովորեցին,որ պետք է պայքարեն սեփական գաղափարների համար 

և, բոլորովին պարտադիր չէ,որ իրենց կարծիքը համընկնի խմբի մյուս անդամների 

կարծիքներին:Իհարկե, երբեմն նաև կարող են համակարծիք լինել: Սեփական անձի 

աճման ու զարգացման օրինակով հասկացան,որ իրենց հետաքրքրությունները 

բացահայտելն ու զարգացնելը կարևորագույն խնդիրներից է:Քանի որ ես աշխատել 

եմ դեռահասության տարիք ունեցող աշակերտների հետ,կարևոր էր,որ վերջիններիս 

մոտ առկա վարքագծային խնդիրները բացասաբար չազդեին ուսումնառության 

որակի վրա:Այս տարիքային խմբի սովորողների մոտ խաղը՝ որպես առաջնային 

գործունեություն, ետ է մղվում,որին փոխարինելու են գալիս այլ հետաքրքրություններ 

և ձևավորվում են նոր սովորություններ:Այս տարիքում սովորողի օրգանիզմում 

բազում կենսաբանական փոփոխություններ են տեղի ունենում,որոնք տանում են 

դեպի կենսաբանական հասունություն: Այս և նման խնդրահարույց կետերը 

խոչընդոտում էին սովորողների առաջադիմությանը:Սակայն ընտրված     գործիքները       

առավել  քան  արդյունավետորեն  բարձրացրեցին   սովորողների     

մոտիվացիան,նպաստեցին նրանց ստեղծագործականության                                             

զարգացմանը:    Ստեղծարարության    գործընթացը խթան հանդիսացավ մի շարք 

մարտահրավերների առաջացման՝ պահանջելով  հաստատակամություն, 

կենտրոնացում,հաջողության հասնելու վճռականություն:Աշակերտներն  իրենց 

մտածողությամբ ապացուցեցին,որ ստեղծագործ լինելը ոչ միայն բնատուր է լինում, 

այլ հնարավոր է նաև զարգացնել (երբեմն՝ ոչ մեծապես ):Իմ փորձը բերեց այն 

համոզմունքին,որ աշակերտները ստեղծագործ են,եթե ցանկանում են լինել 

այդպիսին:Ուստի ինձ համար ի սկզբանե կարևոր մեկնարկային դրույթ էր 

հանդիսանում սովորողների հետաքրքրությունները բացահայտելն ու հզորացնելը: 

Ստեղծագործականության զարգացման համար ցանկացած դաս պետք է զուգակցվի 

արվեստի հետ(երաժշտություն,պար,թատրոն):Եթե ուզում ենք ստեղծարար մարդ 

ունենալ,պետք է սրանք մշտապես զուգակցենք: Ստեղծարար մարդը հղանում է նոր 

գաղափարներ, և դրանք կյանքի է կոչում առանց վախենալու:Կրթության գերխնդիրը 

ստեղծարար մարդ կերտելն է,իսկ դրա համար անհրաժեշտ է ձևավորել,զարգացնել 

թիմային աշխատանքի մշակույթ և կիրառել նոր մեթոդներ: 

Որպեսզի Էքզյուպերիի պես դառնությամբ չասենք, որ յուրաքանչյուր մարդու մեջ ինձ 

տանջողը սպանված Մոցարտն է ,պետք է չսպանել, այլ ամեն մարդու մեջ 

զարգացնել,հզորացնել և կերտել Մոցարտին:  

